

КОМИ РЕСПУБЛИКАСА ОЛАНПОДУВ ЁРД
Коми Республикаса прокурорлысь могъяс олӧмӧ пӧртысьлӧн запрос да гражданин Юрий Вячеславович Тестинлӧн норасьӧм серти «Коми Республикаын канмусянь социальнӧй отсӧг сетӧм йылысь» 2004 во вӧльгым тӧлысь 12 лунся 56-РЗ №-а Коми Республикаса Оланпаслӧн 1 статьяса 1 пунктлысь, 3 статьяса 1 юкӧнлӧн 1 пунктлысь, «Коми Республикаын канмусянь социальнӧй отсӧг сетӧм йылысь» Коми Республикаса Оланпас збыльмӧдан мераяс йылысь» Коми Республикаса Веськӧдлан котырлӧн 2004 во ӧшым тӧлысь 31 лунся 281 №-а шуӧмӧн вынсьӧдӧм Семьяӧс либӧ ӧтка олысь гражданинӧс гӧля олысьясӧн шуан, налы социальнӧй пособиеӧн канмусянь социальнӧй отсӧг индан да сетан пӧрадоклӧн да условиеяслӧн 19 пунктлысь оланподувлы лӧсялӧмсӧ прӧверитӧм йылысь делӧ серти Коми Республикаса Оланподув Ёрдлӧн шуӧм 
      Сыктывкар                                                   2016 вося рака тӧлысь 4 лун 
Коми Республикаса Оланподув Ёрд, кӧні нуӧдысьнас вӧлі В.В. Кретов, ёрдысьяснас вӧліны М.Г. Агранович, Н.В. Боковикова, А.В. Проскуров, 
кӧні участвуйтісны гражданин Ю.В. Тестин, Коми Республикаса прокуратуралӧн федеральнӧй оланпастэчас збыльмӧдӧм бӧрся дӧзьӧрӧн веськӧдланін юкӧнса прокурор О.Н. Басманова, Коми Республикаса Каналан Сӧветӧс петкӧдлысь А.В. Туркова — Коми Республикалӧн Каналан Сӧветса Аппаратлӧн Инӧдӧн веськӧдланінлӧн социальнӧй оланпастэчас юкӧнса начальник,  Коми Республикаса Юралысьӧс петкӧдлысьяс Л.И. Мищенко — Коми Республикаса удж, уджӧн могмӧдан да социальнӧя доръян министрӧс вежысь, А.В. Перминова — Коми Республикаса Юралысьлӧн Канму инӧдӧн веськӧдланінлӧн социальнӧй  оланпастэчас юкӧнса начальник, 

      Коми Республикаса Оланподувлӧн 96 статьяӧ, «Коми Республикаса Оланподув Ёрд йылысь» Коми Республикаса Оланпаслӧн 3, 78, 79 да 90 статьяясӧ кутчысьӧмӧн, 
видлаліс ёрдлӧн восьса заседаниеын «Коми Республикаын канмусянь социальнӧй отсӧг сетӧм йылысь» 2004 во вӧльгым тӧлысь 12 лунся 56-РЗ №-а Коми Республикаса Оланпаслӧн 1 статьяса 1 пунктлысь, 3 статьяса 1 юкӧнлӧн 1 пунктлысь, «Коми Республикаын канмусянь социальнӧй отсӧг сетӧм йылысь» Коми Республикаса Оланпас збыльмӧдан мераяс йылысь» 2004 во ӧшым тӧлысь 31 лунся 281 №-а Коми Республикаса Веськӧдлан котырлӧн шуӧмӧн вынсьӧдӧм Семьяӧс либӧ ӧтка олысь гражданинӧс гӧля олысьясӧн шуан, налы социальнӧй пособиеӧн канмусянь социальнӧй отсӧг индан да сетан пӧрадоклӧн да условиеяслӧн 19 пунктлысь оланподувлы лӧсялӧмсӧ прӧверитӧм йылысь делӧ.
Видлалӧм вылӧ помканас лои Коми Республикаса Оланпаслӧн индӧм положениеяслысь оланподувлы лӧсялӧмсӧ прӧверитӧм йылысь Коми Республикаса прокурорлысь могъяс олӧмӧ пӧртысьлӧн запрос да Ю.В. Тестинлӧн норасьӧм. Сыысь ӧтдор, Ю.В. Тестин вензьӧ вылынджык индӧм Семьяӧс либӧ ӧтка олысь гражданинӧс гӧля олысьясӧн шуан, налы социальнӧй пособиеӧн канмусянь социальнӧй отсӧг индан да сетан пӧрадоклӧн да условиеяслӧн 19 пункткӧд.  
Видлалӧм вылӧ подулӧн лоӧ эрдӧдӧм гӧгӧрвотӧмлун сыын, лӧсялӧ-ӧ Коми Республикаса Оланподувлы венӧ босьтӧм нормативнӧй положениеясыс. 

Сы вӧсна, мый Коми Республикаса прокурорлысь могъяс олӧмӧ пӧртысьлӧн запросыс да гражданин Ю.В. Тестинлӧн норасьӧмыс лӧсялӧны ӧти и сійӧ жӧ видлаланторлы, Коми Республикаса Оланподув Ёрд «Коми Республикаса Оланподув Ёрд йылысь» Коми Республикаса Оланпаслӧн 43 статьяӧ кутчысьӧмӧн ӧтувтіс тайӧ шыӧдчӧм сертиыс делӧяссӧ ӧти производствоӧ. 
Ёрдысь-докладчик А.В. Проскуровлысь юӧртӧмсӧ, кыкнанладорсаӧс петкӧдлысьяслысь висьталӧмсӧ кывзӧм бӧрын, сетӧм документъяс да мукӧд материал видлалӧм бӧрын Коми Республикаса Оланподув Ёрд 
пасйис:
 1. «Коми Республикаын канмусянь социальнӧй отсӧг сетӧм йылысь» 2004 во вӧльгым тӧлысь 12 лунся 56-РЗ №-а Коми Республикаса Оланпаслӧн (водзӧ — Коми Республикаса Оланпас) 3 статьяса 1 юкӧнлӧн 1 пунктӧн урчитӧма, мый Коми Республикаын гӧля олысь семьяяслы, гӧля олысь ӧтка гражданалы канмусянь социальнӧй отсӧг социальнӧй пособиеӧн сетсьӧ быд морт вылӧ гарантируйтӧм сьӧм чӧжӧс да семьяын ӧти морт вылӧ шӧркодь чӧжӧс либӧ ӧтка олысь гражданинлӧн шӧркодь чӧжӧс костын коляс мындаын.  

Быд морт вылӧ гарантируйтӧм сьӧм чӧжӧс — сьӧм чӧжӧс йӧрыш, мый гарантируйтӧ канму быд гражданинлы (Коми Республикаса Оланпаслӧн 1 статьяса 1 пункт). Коми Республикаса Оланпаслӧн 6 статьяса 1 юкӧн серти Коми Республикаын быд морт вылӧ гарантируйтӧм сьӧм чӧжӧс йӧрышсӧ быд квартал вынсьӧдӧ Коми Республикаса Веськӧдлан котыр Коми Республикаса  природно-климатическӧй зонаяс серти да индексируйтсьӧ  Коми Республикаын овны судзсяна медічӧт сьӧм ыджда быдмӧмлы пропорциональнӧя.  
«Коми Республикаын канмусянь социальнӧй отсӧг сетӧм йылысь» Коми Республикаса Оланпас збыльмӧдан мераяс йылысь» Коми Республикаса Веськӧдлан котырлӧн 2004 во ӧшым тӧлысь 31 лунся 281 №-а шуӧмӧн вынсьӧдӧм Семьяӧс либӧ ӧтка олысь гражданинӧс гӧля олысьясӧн шуан, налы социальнӧй пособиеӧн канмусянь социальнӧй отсӧг индан да сетан пӧрадоклӧн да условиеяслӧн 19 пункт серти (водзӧ – Пӧрадок да условиеяс) социальнӧй пособие индӧны да мынтӧны гӧля олысь семьялы да гӧля олысь ӧтка гражданинлы, кодъяслӧн ӧти морт вылӧ шӧркодь чӧжӧсыс ичӧтджык быд морт вылӧ гарантируйтӧм сьӧм чӧжӧс йӧрышысь, кутшӧмӧс вынсьӧдӧма Коми Республикаса Веськӧдлан котыр олысьяслӧн медшӧр социально-демографическӧй группаяс серти да Коми Республикаса природно-климатическӧй зонаяс серти лӧсялана кварталысь, кутшӧм лоӧ вынаӧн заявление пасъян лун вылӧ, мый индӧма тайӧ Пӧрадоклӧн да условиеяслӧн 2 пунктын. 
Коми Республикаса Оланпаслысь вайӧдӧм положениеяслысь оланподувлы лӧсялӧм серти вензьӧны Ю.В. Тестин да Коми Республикаса прокурорлысь могъяс олӧмӧ пӧртысь, индӧны, мый Коми Республикаса Оланподувлысь 4, 11, 16, 17, 40 статьяяс торкалӧмӧн Коми Республикаын социальнӧй пособие вылӧ инӧдыс абу став гӧля олысь семьялӧн да гӧля олысь ӧтка гражданинлӧн, а сӧмын налӧн, кодъяслӧн ӧти морт вылӧ шӧркодь чӧжӧсыс ичӧтджык быд морт вылӧ гарантируйтӧм сьӧм чӧжӧсысь. Тайӧ жӧ помкаяс вӧсна Ю.В. Тестин вензьӧ Пӧрадоклӧн да условиеяслӧн 19 пункт серти.  
Коми Республикаса Оланподув Ёрд «Коми Республикаса Оланподув Ёрд йылысь» Коми Республикаса Оланпаслӧн 68 статьяса мӧд да коймӧд юкӧнъяслӧн положениеяс серти сетӧ шуӧмъяс да кывкӧртӧдъяс шыӧдчӧмын пасйӧм видлалантор серти, да актлӧн сы юкӧн серти, кодлӧн оланподувлы лӧсялӧмыс шыӧдчӧмын гӧгӧрвотӧм; та дырйи Коми Республикаса Оланподув Ёрд примитӧ делӧ серти помшуӧмсӧ видлалан актлысь кыдзи веськыд вежӧртассӧ, сідзи и официальнӧй да мукӧд гӧгӧрвоӧдан актӧн либӧ инӧд збыльмӧдан артмӧм практикаӧн сылы сетан вежӧртассӧ донъялӧмӧн, а сідзжӧ инӧда акт системаын сылӧн ин вылӧ мыджсьӧмӧн.  

Сійӧ жӧ Оланпаслӧн 3 статьяса мӧд да коймӧд юкӧнъяс серти Коми Республикаса Оланподув Ёрд видлалӧ сӧмын инӧд серти юалӧмъяс, оланподув серти ёрд нуӧдӧм дырйи сійӧ оз урчит да оз туяв збыльвывса лоӧмторъяссӧ сэк, кор тайӧ пырӧ мукӧд ёрдлӧн либӧ мукӧд органлӧн компетенцияӧ. 

Юӧртӧмсӧ тӧд вылӧ босьтӧмӧн Коми Республикаса Оланподув Ёрдлӧн видлаланторйӧн лоӧ «Коми Республикаын канмусянь социальнӧй отсӧг сетӧм йылысь» 2004 во вӧльгым тӧлысь 12 лунся 56-РЗ №-а Коми Республикаса Оланпаслӧн 3 статьяса 1 юкӧнлӧн 1 пунктса, «Коми Республикаын канмусянь социальнӧй отсӧг сетӧм йылысь» Коми Республикаса Оланпас збыльмӧдан мераяс йылысь» Коми Республикаса Веськӧдлан котырлӧн 2004 во ӧшым тӧлысь 31 лунся 281 №-а шуӧмӧн вынсьӧдӧм Семьяӧс либӧ ӧтка олысь гражданинӧс гӧля олысьясӧн шуан, налы социальнӧй пособиеӧн канмусянь социальнӧй отсӧг индан да сетан пӧрадоклӧн да условиеяслӧн 19 пунктса положениеяс сы юкӧнын, кутшӧмын гӧля олысь семьяяслы, гӧля олысь ӧтка гражданалы канмусянь социальнӧй отсӧг социальнӧй пособиеӧн сетсьӧ быд морт вылӧ гарантируйтӧм сьӧм чӧжӧс да семьяын ӧти морт вылӧ шӧркодь чӧжӧс либӧ ӧтка олысь гражданинлӧн шӧркодь чӧжӧс костын коляс мындаын.  
2.  Коми Республикаса Оланподувлӧн 4 статья серти морт, сылӧн инӧдъяс да вӧля лоӧны меддонаторйӧн. Мортлысь да гражданинлысь инӧдъяс да вӧля  пыдди пуктӧм, збыльмӧдӧм да дорйӧм — Коми Республикалӧн мог.  Коми Республикаса социальнӧй да экономическӧй политика веськӧдӧма мортлысь тыр-бур олӧм да асшӧра сӧвмӧм могмӧдан условиеяс лӧсьӧдӧм вылӧ (11 статья).  
Мортлӧн да гражданинлӧн инӧдъяс да вӧля лоӧны пыр вынаӧсь. Найӧ урчитӧны оланпасъяслысь вежӧртассӧ, сюрӧссӧ да наӧн вӧдитчӧмсӧ, оланпас пыртысь да олӧмӧ пӧртысь власьтлысь, меставывса асвеськӧдлан власьтлысь уджсӧ да найӧс дорйӧ правосудие (16 статья). Коми Республикаса Оланподулын шӧр инӧдъяс да вӧля лыддьӧдлӧм оз позь гӧгӧрвоӧдны кыдзи мортлысь да гражданинлысь мукӧд ставӧн пыдди пуктана инӧд да вӧля киритӧм либӧ омӧльтӧм. Коми Республикаын оз позь йӧзӧдны оланпасъяс, кутшӧмъяс киритӧны либӧ омӧльтӧны мортлысь да гражданинлысь инӧдъяс да вӧля (18 статья). 

Канмулӧн социальнӧй могъяс серти Коми Республикаса Оланподув (11 статья) гарантируйтӧ быдӧнлы арлыд серти, висигӧн, вермытӧмлун дырйи, вердысьӧс воштігӧн, челядьӧс быдтӧм-велӧдӧм могысь да оланпасӧн урчитӧм мукӧд лоӧмтор дырйи социальнӧя могмӧдӧм (40 статья, 1 юкӧн).  Та дырйи Коми Республикаса Оланподув Коми Республикаын социальнӧй политикалысь туйвизяс урчитігӧн сыкӧд тшӧтш оз инды тайӧ дорйӧмыслысь торъя мераяссӧ, кыдзи и налысь тайӧ либӧ мукӧд гражданалы сетан ыдждасӧ да условиеяссӧ. Социальнӧй дорйӧг сетӧмсӧ збыльмӧдан котыртан-инӧда формаяс да ногъяс, сійӧс сетан условиеяс, йӧзӧс, кодъяс вылӧ паськалӧны социальнӧя доръян мераяс, индӧмыс пырӧ оланпас дасьтысьлӧн дискреционнӧй уджмогъясӧ. 
Социальнӧй дорйӧг, сы лыдын тшӧтш социальнӧя могмӧдӧм, пырӧ Россия Федерациялӧн да Коми Республикалӧн ӧтувъя веськӧдлӧм улӧ (Коми Республикаса Оланподувлӧн 64 статья 1 юкӧнса «ж» пункт). Ӧтувъя веськӧдлантор серти лэдзӧны федеральнӧй оланпасъяс, на серти Коми Республика ладмӧдӧ ассьыс инӧд боксянь уджсӧ (Коми Республикаса Оланподувлӧн 64 статьяса 2 юкӧн). Та дырйи Коми Республикаса Оланподувлӧн 65 статья серти Коми Республикаса оланпасъяс да мукӧд инӧда акт оз вермыны мунны паныд канму власьт федеральнӧй органъясӧн Россия Федерацияса уджмогъяс серти примитӧм оланпасъяслы. 
Россия Федерацияса Оланподув Ёрд аслас помшуӧмъясын эз ӧтчыдысь индывлы сы вылӧ, мый инӧд серти ладмӧдігӧн, сы лыдын социальнӧя доръян юкӧнын, оланпас пыртысьлы колӧ кутчысьны ӧткодьлун оланподув принципӧ, мый серти социальнӧй инӧдъясын торъялӧмъясыс позянаӧсь, кор найӧ збыль коланаӧсь, подулалӧмаӧсь да збыльмӧдӧны оланподув боксянь тӧдчана могъяс, а тайӧ могъяссӧ збыльмӧдігӧн вӧдитчан инӧда средствоясыс лӧсялӧны налы; мӧдарӧ, ӧти и сійӧ жӧ категорияӧ пырысь йӧзлы (ӧти либӧ ӧткодь ситуацияын) торъялӧмъяс пыртӧм, кутшӧмъясӧс оз позь объективнӧя да тӧлкӧн гӧгӧрвоӧдны, торкӧ ӧткодьлун принцип да оз лӧсяв Россия Федерацияса Оланподувлӧн 19 статьялы (1997 во ӧшым тӧлысь 1 лунся 18-П №-а, 2002 во лӧддза-номъя тӧлысь 19 лунся 11-П №-а, 2004 во лӧддза-номъя тӧлысь 3 лунся 11-П №-а шуӧмъяс, 2006 во сора тӧлысь 12 лунся 350-О №-а кывкӧртӧд).  

Канмуӧн судзсьытӧм семьяясӧс социальнӧя доръян гарантияяс урчитӧм серти кывкутана оланподув могъяс збыльмӧдӧмсӧ колӧ ладмӧдны, сы лыдын тайӧ этап вылын социально-экономическӧй сӧвмӧмын финансӧвӧй да мукӧд средствоӧн да позянлунӧн (2002 во йирым тӧлысь 10 лунся 258-О №-а кывкӧртӧд). 

Гӧля олысь семьяяслы, гӧля олысь ӧтка гражданалы канмусянь социальнӧй отсӧг сетӧмлӧн инӧда да котыртана подувъяс урчитӧмаӧсь «Канмусянь социальнӧй отсӧг йылысь» 1999 во сора тӧлысь 17 лунся 178-ФЗ №-а Федеральнӧй оланпасын (водзӧ — Федеральнӧй оланпас), коді сы могысь, медым кутны олан тшупӧдсӧ гӧля олысь семьяяслысь, а сідзжӧ гӧля олысь ӧтка гражданалысь, кодъяслӧн ӧти морт вылӧ чӧжӧсыс ичӧтджык Россия Федерацияса лӧсялана субъектъясын урчитӧм овны судзсяна медічӧт сьӧм ыдждаысь, урчитӧ канмусянь социальнӧй отсӧг сикасъяс.  

Федеральнӧй оланпаслӧн 2 статья серти канмусянь социальнӧя отсӧг йылысь оланпастэчас артмӧ «Россия Федерацияын овны судзсяна медічӧт сьӧм ыджда йылысь» Федеральнӧй оланпасысь, тайӧ Федеральнӧй оланпасысь, Россия Федерацияса мукӧд федеральнӧй оланпасысь да мукӧд нормативнӧй инӧда актысь, Россия Федерацияса субъектъяслӧн оланпасъясысь да мукӧд нормативнӧй инӧда актысь. 

Федеральнӧй оланпаслӧн 5 статьяса 1 юкӧн урчитӧ, мый Россия Федерацияса субъектъяслӧн канму власьт органъяс примитӧны оланпасъяс да мукӧд нормативнӧй инӧда акт, кутшӧмъяс урчитӧны гӧля олысь семьяяслы, гӧля олысь ӧтка гражданалы канмусянь социальнӧй отсӧг йӧрышъяс,  сійӧс индан да мынтан условиеяс да пӧрадок Федеральнӧй оланпасӧн урчитӧм могъяс серти, а сідзжӧ дасьтӧны да збыльмӧдӧны дінмуын канму уджтасъяс Россия Федерацияса субъект мутасын олысь гражданалы канмусянь социальнӧй отсӧг социальнӧй услугаяс, социальнӧй пособиеяс да субсидияяс сетӧмӧн.  

Федеральнӧй оланпаслӧн 12 статья серти канмусянь социальнӧй отсӧг сетӧны сьӧм мынтӧмъясӧн (социальнӧй пособие, субсидияяс да мукӧд мынтӧм) да натуральнӧй отсӧгӧн (ломтас, сёян-юан, паськӧм, кӧмкот, медикаментъяс да мукӧд сикас натуральнӧй отсӧг). 
Канмусянь социальнӧй отсӧг босьтысьӧн вермӧны лоны гӧля олысь семьяяс, гӧля олысь ӧтка граждана, кодъяслӧн наысь зависиттӧм помкаяс вӧсна ӧти морт вылӧ шӧркодь чӧжӧсыс ичӧтджык Россия Федерацияса лӧсялана субъектын индӧм овны судзсяна медічӧт сьӧмысь (Федеральнӧй оланпаслӧн 7 статья).  

Федеральнӧй оланпаслӧн 11 статья серти канмусянь социальнӧй отсӧглысь йӧрышсӧ, кутшӧмӧс сетӧны Россия Федерацияса субъектлӧн сьӧм тшӧт весьтӧ, урчитӧны Россия Федерацияса субъектъяслӧн канму власьт органъяс. 

Федеральнӧй оланпастэчаслӧн вылынджык гижӧм положениеяс серти Россия Федерацияса субъектъяс асьныс вермӧны инӧд боксянь ладмӧдны гӧля олысь семьяяслы, гӧля олысь ӧтка гражданалы канмусянь социальнӧй отсӧг сетан юалӧмсӧ сы боксянь, уна-ӧ лоӧ канмусянь социальнӧй отсӧг йӧрышыс, кутшӧмӧсь сійӧс индан да мынтан условиеясыс да пӧрадокыс.  

Оланпас пыртысь аслас дискреционнӧй уджмогъяс збыльмӧдан пӧрадокын вермӧ ачыс урчитны социально-экономическӧя могмӧдан юкӧнын ӧтувъя канму политика нуӧдігӧн гӧля олысь семьяяслы, гӧля олысь ӧтка гражданалы социальнӧй отсӧг йӧрышсӧ, та дырйи канмулӧн экономическӧй балансӧ кутчысян могъяс вылӧ да судзсьытӧм гражданалӧн интересъяс вылӧ, аслас социально-экономическӧй позянлунъяс вылӧ, республикалӧн финансӧвӧй да мукӧд ресурс да сьӧмкуд сьӧм рӧскодуйтан формаяс да нырвизьяс ас вӧля серти урчитӧм тӧд вылын кутӧмӧн (Россия Федерацияса сьӧмкуд кодекслӧн 85 статья).  

Федеральнӧй оланпастэчасӧн сетӧм уджмогъясын республикаса оланпас пыртысь примитіс «Коми Республикаын канмусянь социальнӧй отсӧг сетӧм йылысь» Коми Республикаса Оланпас, кутшӧм урчитӧ гӧля олысь семьяяслы, гӧля олысь ӧтка гражданалы да мукӧд категория гражданалы, кодъясӧс урчитӧма «Канмусянь социальнӧй отсӧг йылысь» Федеральнӧй оланпаслӧн 12(1) статьяӧн, кодъяс олӧны Коми Республикаын, канмусянь социальнӧй отсӧг йӧрышъяс да сійӧс индан да мынтан условиеяс да пӧрадок. 
Коми Республикаса Оланпаслӧн 5 статья серти канмусянь социальнӧй отсӧг вермӧны сетны гӧля олысь семьялы либӧ гӧля олысь ӧтка гражданинлы, кодъяслӧн наысь зависиттӧм помкаяс вӧсна федеральнӧй оланпастэчасӧн урчитӧм ӧти морт вылӧ шӧркодь чӧжӧсыс ичӧтджык овны судзсяна медічӧт сьӧм ыдждаысь, мый урчитӧма Коми Республикаын. 

Коми Республикаса Оланпаслӧн 2 статьяӧн урчитӧма канмусянь дас кык сикас социальнӧй отсӧг (сьӧм мынтӧмъяс, натуральнӧй отсӧг), кодъясӧс адреснӧя матыстчӧмсӧ тӧд вылӧ босьтӧмӧн сетӧны тайӧ категория гражданалы унасикас лоӧмтор дырйи да торъя условиеяс дырйи. 
Сідз, гӧля олысь семьяяслы, гӧля олысь ӧтка гражданалы сьӧм мынтӧмъяс пӧвстын социальнӧй отсӧг сетсьӧ общественнӧй транспортын ветлӧм вылӧ пособиеӧн олӧма гражданалы (60 арӧсысь олӧмаджык мужичӧйяслы, 55 арӧсысь олӧмаджык нывбабаяслы), кодъяс федеральнӧй оланпастэчас серти босьтӧны пӧрысьлун серти страхӧвӧй пенсия, уна во уджалӧмысь пенсия; пенсия дорӧ дінмуын социальнӧй содтӧд дон; бытӧвӧй кизьӧртӧм биару ньӧбӧм вылӧ рӧскодъяс компенсация; олӧмын быдсикас сьӧкыд ситуацияын, кутшӧмъясӧс урчитӧма Коми Республикаса Веськӧдлан котырӧн, материальнӧй отсӧг; нӧбасьысь нывбабаяслы, вердысь мамъяслы сёян-юан ньӧбӧм вылӧ пособиеяс, мый сетӧны Коми Республикаса медицина организациялӧн бурдӧдысь врач кывкӧртӧд подув вылын медицинскӧй петкӧдласъяс серти; гражданалы, кодъяс олӧны ойдӧм улӧ веськалысь олан пунктъясын, кодъяс кырымалісны эмбур страхуйтан сёрнитчӧмъяс, мыйяс серти страхуйтӧны лоны вермана эмбур вошӧмысь (бырӧмысь), тшыкӧмысь, эмбур страхуйтан сёрнитчӧм серти страхӧвӧй премия мында компенсацияӧн социальнӧй мынтӧм; Коми Республикаса Веськӧдлан котырӧн урчитӧм мукӧд мынтӧм. 
Сідзкӧ, оланпасӧн урчитӧм пӧрадокын лыддьӧм гӧля олысь семьяяслы, гӧля олысь ӧтка гражданалы гарантируйтӧны сійӧ либӧ мӧд сикас социальнӧй отсӧг сетӧмсӧ олӧмын унасикас лоӧмторкӧд йитӧдын да торъя условиеяс дырйи. 

Зэв ичӧт чӧжӧса йӧзлы социальнӧй отсӧг сетӧны сы лыдын и социальнӧй пособиеӧн. Социальнӧй пособиелӧн йӧрышыс урчитӧма быд морт вылӧ гарантируйтӧм сьӧм чӧжӧс, кутшӧмӧс быд квартал вынсьӧдӧ Коми Республикаса Веськӧдлан котыр Коми Республикаса природно-климатическӧй зонаяс серти да индексируйтӧ Коми Республикаын овны судзсяна медічӧт сьӧм ыджда содӧмлы пропорциональнӧя, да семьялӧн либӧ ӧтка гражданинлӧн быд морт вылӧ шӧркодь чӧжӧс костын коляс мындаын (Коми Республикаса Оланпаслӧн 3 статьяса 1 юкӧнлӧн 1 пункт, 6 статья). 

Гӧля олысь семьяяслы, гӧля олысь ӧтка гражданалы социальнӧй пособие мынтан татшӧм жӧ условиеяс урчитӧмаӧсь «Коми Республикаын канмусянь социальнӧй отсӧг сетӧм йылысь» Коми Республикаса Оланпас збыльмӧдан мераяс йылысь» Коми Республикаса Веськӧдлан котырлӧн 2004 во ӧшым тӧлысь 31 лунся 281 №-а шуӧмӧн вынсьӧдӧм Семьяӧс либӧ ӧтка олысь гражданинӧс гӧля олысьясӧн шуан, налы социальнӧй сьӧма отсӧгӧн канмусянь социальнӧй отсӧг индан да сетан пӧрадок да условиеяслӧн 19 пунктын.  

Коми Республикаса Оланпаслӧн вылынджык вайӧдӧм положениеяс, Пӧрадок да условиеяс видлалӧм петкӧдлӧ, мый республикаса оланпас пыртысь татшӧм ногӧн збыльмӧдіс гӧля олысь семьяяслы, гӧля олысь ӧтка гражданалы канмусянь социальнӧй отсӧг йӧрыш, сійӧс индан да сетан условиеяс да пӧрадок урчитӧм серти ассьыс дискреционнӧй уджмогъяссӧ;  такӧд йитӧдын, кыдзи корӧ федеральнӧй оланпастэчас, индӧм категория гражданалы социальнӧй отсӧг босьтӧм вылӧ инӧд сетысь критерийяс пыдди урчитіс  олысьяслӧн лӧсялана социально-демографическӧй группаяслы овны судзсяна медічӧт сьӧм ыджда да сыысь артмӧм быд морт вылӧ гарантируйтӧм сьӧм чӧжӧс, да гӧля олысь семьяӧ пырысьяслы, гӧля олысь ӧтка гражданалы чӧжӧс ыдждаяс («Канмусянь социальнӧй отсӧг йылысь», «Россия Федерацияын овны судзсяна медічӧт сьӧм ыджда йылысь», «Гӧля олысьясӧн шуӧм могысь да канму социальнӧй отсӧг сетӧм могысь семьялысь быд морт вылӧ шӧркодь чӧжӧссӧ да ӧткӧн олысь гражданинлысь чӧжӧссӧ учётӧ босьтан да арталан пӧрадок йылысь» Федеральнӧй оланпасъяс).  

Татшӧм инӧда ладмӧдӧмыс сӧгласуйтсьӧ и «Канмусянь социальнӧй отсӧг йылысь», «Россия Федерацияса субъектъяслӧн оланпас пыртысь (бӧрйӧм) да олӧмӧ пӧртысь канму власьт органъяс котыртан ӧтувъя принципъяс йылысь» Федеральнӧй оланпасъясӧн урчитӧм Россия Федерацияса субъектъяслӧн гӧля олысь семьяяслы, гӧля олысь ӧтка гражданалы канмусянь социальнӧй отсӧг сетӧм серти уджмогъясӧн да тайӧ отсӧгсӧ адреснӧя сетан, тайӧ отсӧгсӧ сетӧмын максимальнӧй социальнӧй окталун шедӧдан коланлун принципӧн граждана судзсьытӧмлунлӧн, сьӧмкудйысь сьӧмӧн вӧдитчан формаяс адреснӧя да асшӧра урчитӧмлӧн критерийяс подув вылын. 
Россия Федерацияса Оланподув Ёрд аслас помшуӧмъясын тӧд вылын кутіс сійӧс, мый канмусянь отсалан мераяссӧ колӧ сетны медводз сэтшӧм гражданалы, кодъяслы найӧ збыль колӧны, стӧчджыка кӧ, кодъяс оз вермыны могмӧдны ассьыныс коланлунъяссӧ (Россия Федерацияса Оланподув Ёрдлӧн 2015 во лӧддза-номъя тӧлысь 4 лунся 13-П №-а шуӧм).   

Татшӧм обстоятельствояс дырйи «Коми Республикаын канмусянь социальнӧй отсӧг сетӧм йылысь» 2004 во вӧльгым тӧлысь 12 лунся 56-РЗ №-а Коми Республикаса Оланпаслӧн 3 статьяса 1 юкӧнлӧн 1 пунктлӧн, «Коми Республикаын канму социальнӧй отсӧг сетӧм йылысь» Коми Республикаса Оланпас збыльмӧдан мераяс йылысь» Коми Республикаса Веськӧдлан котырлӧн 2004 во ӧшым тӧлысь 31 лунся 281 №-а шуӧмӧн вынсьӧдӧм Семьяӧс либӧ ӧтка олысь гражданинӧс гӧля олысьясӧн шуан, налы социальнӧй сьӧма отсӧгӧн канмусянь социальнӧй отсӧг индан да сетан пӧрадок да условиеяслӧн 19 пунктлӧн положениеяс, кыдзи гӧля олысь семьяяслы, гӧля олысь ӧтка гражданалы канмусянь социальнӧй отсӧг социальнӧй пособиеӧн индысьяс быд морт вылӧ гарантируйтӧм сьӧм чӧжӧс да семьяын ӧти морт вылӧ шӧркодь чӧжӧс либӧ ӧтка олысь гражданинлӧн шӧркодь чӧжӧс костын коляс мындаын, асьныс веськӧдӧмаӧсь социальнӧя дорйӧм да тайӧ категория гражданалы социальнӧй отсӧг сетан окталун да адресносьт кыпӧдӧм вылӧ оланподув серти инӧд збыльмӧдӧм вылӧ да оз вермыны видлавсьыны кыдзи гражданалысь оланподув серти инӧдъяс да вӧля торкалӧм. 
Висьталӧмтор подув вылын, Коми Республикаса Оланподувлӧн 96 статьяса мӧд, коймӧд юкӧнӧ, «Коми Республикаса Оланподув Ёрд йылысь» Коми Республикаса Оланпаслӧн 66, 68, 69, 80 да 81 статьяясӧ кутчысьӧмӧн, Коми Республикаса Оланподув Ёрд
ш у и с:
    1.  Лыддьыны «Коми Республикаын канмусянь социальнӧй отсӧг сетӧм йылысь» 2004 во вӧльгым тӧлысь 12 лунся 56-РЗ №-а Коми Республикаса Оланпаслӧн 3 статьяса 1 юкӧнлӧн 1 пункт, «Коми Республикаын канму социальнӧй отсӧг сетӧм йылысь» Коми Республикаса Оланпас збыльмӧдан мераяс йылысь» 2004 во ӧшым тӧлысь 31 лунся 281 №-а Коми Республикаса Веськӧдлан котырлӧн шуӧмӧн вынсьӧдӧм Семьяӧс либӧ ӧтка олысь гражданинӧс гӧля олысьясӧн шуан, налы социальнӧй сьӧма отсӧгӧн канмусянь социальнӧй отсӧг индан да сетан пӧрадок да условиеяслӧн 19 пункт сы боксянь, кутшӧмын урчитӧма гӧля олысь семьяяслы, гӧля олысь ӧтка гражданалы канмусянь социальнӧй пособие быд морт вылӧ гарантируйтӧм сьӧм чӧжӧс да семьяын ӧти морт вылӧ шӧркодь чӧжӧс либӧ ӧтка олысь гражданинлӧн шӧркодь чӧжӧс костын коляс мындаын лӧсяланаӧн Коми Республикаса Оланподувлы, сылӧн 4, 11, 16, 17, 40 статьяяслы. 
         2. «Коми Республикаса Оланподув Ёрд йылысь» Коми Республикаса Оланпаслӧн 73 статья серти тайӧ Шуӧмыс лоӧ бӧръя, сійӧс оз позь обжалуйтны, вынсялӧ пыр жӧ сійӧс висьталӧм бӧрын, уджалӧ веськыда да сійӧс оз ков эскӧдны мукӧд органӧн да чина йӧзӧн. 
 3. «Коми Республикаса Оланподув Ёрд йылысь» Коми Республикаса Оланпаслӧн 72 статья серти тайӧ Шуӧмсӧ колӧ пырысь-пыр йӧзӧдны «Коми Республикаса канму власьт органъяслӧн индӧд-тшӧктӧмъяс» журналын да пыртны Коми Республикаса официальнӧй сайтлӧн «Ӧтуввез» юӧртан-телекоммуникационнӧй везйӧ (Коми Республикаса официальнӧй Ӧтуввез-порталӧ). 

